Temeljem Statuta Centra za razvoj medija i analize i Manifesta Antikorupcijske mreže organizacija civilnog društva u Bosni i Hercegovini ACCOUNT, Savjetodavni odbor ACCOUNTA donosi

Pravilnik o novinarskim nagradama

Antikorupcijske mreže u BiH ACCOUNT
Nagrade se dodjeljuju novinarima iz svih medija (novine, novinske agencije, radio,  televizija, internet portali), za najbolje priče odnosno istraživanja o korupciji. Ocjenjivački žiri će između pristiglih kandidatura izabrati najbolje radove za pisano, radijsko i televizijsko novinarstvo na temu korupcije. Ocjenjivački žiri, kojega čini pet članova, dodijelit će tri odvojene nagrade, za najbolji pisani tekst (štampa i online medije), za najbolji videoprilog i za najbolji audioizvještaj na temu korupcije u Bosni i Hercegovini.
Nagrade ACCOUNT-a:

1. Nagrada za najbolji pisani izvještaj o korupciji

2. Nagrada za najbolji videoprilog o korupciji

3. Nagrada za najbolji audioizvještaj o korupciji
1. Nagrade ACCOUNT-a dodjeljuju se za najbolje radove objavljene u protekloj godini od dana objavljivanja konkursa

(razdoblje od 1. maja prethodne do 30. aprila godine u kojoj se raspisuje konkurs).

2. Natječaj za novinarske nagrade ACCOUNT-a raspisuje Savjetodavni odbor ACCOUNT-a krajem aprila godine za koje se nagrade dodjeljuju, a otvoren je do kraja maja iste godine (30 dana).

3 Autore za nagradu ACCOUNT-a mogu predlagati medijske kuće, novinske agencije, urednici svih medija ili sami novinari/autori te Savjetodavni odbor ACCOUNT-a i ocjenjivački žiri.

4. Prijedlozi se šalju na adresu Centra za razvoj medija i analize (Dalmatinska 1, 71000 Sarajevo, BiH), zaključno do kraja maja. Prijedlozi se šalju pismeno uz priložene i fotokopije kandidiranih tekstova, odnosno CD ili DVD nominiranih emisija. Molimo kandidate da isti sadržaj pošalju i elektronskim putem na zvaničnu adresu ACCOUNT-a account@account.ba sa naznakom "Za novinarsku nagradu".
5. Ocjenjivački žiri za godišnje nagrade ACCOUNT-a za pisano, radijsko i televizijsko novinarstvo imenuje Savjetodavni odbor ACCOUNT-a.

6. Odluke o novinarskim nagradama donosi Ocjenjivački žiri od pet članova. Odluka se donosi u dva kruga. U prvom krugu članovi žirija boduju svaku od prijavljenih priča na osnovu Pravilnika o bodovanju. Po tri priče iz svake kategorije, sa najvećim brojem bodova, ulaze u drugi krug odlučivanja. Svaka odluka žirija mora se donijeti natpolovičnom većinom glasova svih članova. U bilo kojoj kategoriji nagrada se ne mora dodijeliti, u slučaju da ocjenjivačka skupina smatra da nijedan predloženi rad ne zadovoljava kriterije nagrade.

7.

a)  Novinarske nagrade sastoje se od priznanja i pripadajućeg novčanog iznosa.

b)  
Dobitniku nagrade za najbolji pisani izvještaj o korupciji pripada novčani 
iznos od 1.000 KM.  

   
Dobitniku nagrade za najbolji videoprilog o korupciji pripada novčani iznos 
od 1.000 KM. 


Dobitniku nagrade za audioizvještaj o korupciji pripada novčani iznos od 
1.000 KM. 

8. Nagrade ACCOUNT-a uručuju se dobitnicima na posebnoj svečanosti. Mjesto i vrijeme dodjele nagrada utvrđuje Savjetodavni odbor ACCOUNT-a.

9. Novinarska nagrada ne može se dodijeliti novinaru koji je pravomoćno osuđivan zbog klevete.

10. Savjetodavni odbor može poništiti odluke ocjenjivačkog žirija ako se utvrdi da nisu poštovane odredbe ovog pravilnika.

Eldin Karić, direktor CRMA




 



